
Cieng Daihgouj Mboengq
Mizyauq Dajgauq

Diuz itbak betcib bet Mboengq mizyauq
dajgauq yiengq yinzminz fazyen cingjgouz baujhoh
gij gienzleih minzsaeh dwg sam bi. Faplwd lingh miz
gvidingh ne, ciuq gij gvidingh de guh.

Mboengq mizyauq dajgauq daj ngoenz boux—
gienzleih roxyiuj roxnaeuz wngdang roxyiuj gienzleih
deng sonjhaih caeuq bouxyivude hainduj suenq.
Faplwd lingh miz gvidingh ne, ciuq gij gvidingh de
guh. Hoeng daj ngoenz gienzleih deng sonjhaih hwnj
mauhgvaq ngeihcib bi ne, yinzminz fazyen mbouj
baujhoh, miz gij cingzgvang daegbied ne, yinzminz
fazyen ndaej ciuq bouxgienzleih sinhcingj gietdingh
gyaraez.

Diuz itbak betcib gouj Bouxnanggsaeh iek—
dingh faenh ngaenzcaiq ndeu faen geiz boiz ne,
mboengq mizyauq dajgauq daj ngoenz aen geizhanh
boiz baez ceiq laeng de daengz geiz suenq hwnj.

Diuz itbak goujcib Mboengq mizyauq daj—
gauq aen gienz cingjgouz boux mbouj miz naengzlig
hengzminzsaeh boux deng hanh gij
naengzlig hengzguh minzsaeh doiq bouxdaihleix
fapdingh de miz haenx, daj ngoenz aen fapdingh
daihleix satdingz de suenq hwnj.

Diuz itbak goujcib it Mboengq mizyauq
dajgauq aengienzleih cingjgouz dienzboiz gij sonj—
haih bouxcaengzhung deng ciemqndang haenx, daj
ngoenz bouxdenghaih nienzgeij rim cibbet hopbi de
suenq hwnj.

Diuz itbak goujcib ngeih Mboengq mizyauq
dajgauq rimmboengq le, bouxyivu ndaej daezok
dingjbuek mbouj hengzguh yivu.

Mboengq mizyauq dajgauq rimmboengq le,
bouxyivu doengzeiq hengzguh ne, mbouj ndaej aeu
mboengq mizyauq dajgauq rimmboengq guh leix—
youz bae dingjbuek; bouxyivu gaenq gagnyienh
hengzguh ne, mbouj ndaej cingjgouz boizdauq.

